
cumai nariisava

miana, ‘una tassa kinvara, tati’ingi pa cenana. ’acuu cimarg mu’uma
mamarangu in. atai’an tanasa kinvara. miaa tia arapipiningi cuma mataa
cina ia, tuturuan nguani kana’ua. “noo koo pa
patirupangu putukioa "'umo’uma ia, manast tia kim mutaru’an. kana’ua
kasu, patimanunguo miaacara kanaarua musu. noo si’icapu rovana ia,
patimanunguo si’ineva mataa tasinuva pi’inava” misee.
masirupanga mucans cul.

matarava cu rovana. tupuru na si’inuva Kinvara, tia kani
maritare mamarangs in pui’i tanasa. miaranau cu maritarg. mapite’s cu
kakangca. surumu cumacu’ura na araceni ‘una
sinangw. ’esi apu’iara aracapici. makasi kana’ua: ““’aa!
Cu’arao ‘uringi ’apuru isa, manast nipui’i cu mamarangs mita.” aracapici cu
sinangu iisua. ka’anuwava ’apuru, takuripa ’esi mingane. masarampu Cu
nguani. pi’ingVva si’intva matasa’ai cu tassa si’icups.

koo miaranau. tumatimana kana’ua na pipining. makai *una ’esi
kakurungu riang. kesoniun kana’ua: “neni ’esi pipiningi kakurungu?”’ “manu

maku! iitkamu tamna cina sua iku. pakavura! putu’anuvao si’ingva.”

marivari na pipiningi riang. arivariun kana’ua: “riang musu, makai
marangs sarunai. ka’ana makasia cina maku tamna riang”.

“wu’w! cina mu sua iku! varangana cu, pakavura putu’anuvs,
masarunpu cu ku.” niarati’ingai riang marivari. makai cu nanaks tamna
kari. koo cu kesoni sua kana’ua aratakara putu’anava si’inava. pui’i
matasa’ai na tatara, si’icapu CU. ta’aram capai ’aningu iisua, takacicini cu
mu’aravang.

maca’ivi ti’ingi takananga. mapita’& pa meesua. aratakara kana’ua,
matisapusapu tia tikirimi kanarua. ukaran kee tino’unaa tatarwa, “ia’aa! ’acuu
nanu kanarua? miseni ’akia nesi?”” marivari ’aningu ta’srem makasi,
“mikaacaru na tisikara si’icaps.” maka’una kana’ua matisapusapu. nakai
cucuru ’akia! “ka’ana kasu cina maku! nikena musu kanarua maku!”
marivari ’aningu iisua: ‘“kanarua kisaa musu! ’esi na vacaka maku.”
tumatimana kana’ua kari iisua, makacang manguru arapipining!
takutavara’s cu, sua ta’aram ’aningu iisua ia cumai. ka’anua cina maku.

caraini kanarua maku, koo maku patimanungaun miacara! karakasuana!

